
Vanadurga Mantra VidhAnam

વનદુર્ગામન્ત્રવિધાનમ્

અથ સઙ્કલ્પઃ ।
મમ સકુટુમ્બસ્ય સપરિવારસ્ય ચ સકલદુરિતોપશમનાર્થં
સમસ્તક્ષુદ્રાદ્યાભિચાર-દોષનિરાસાર્થં દુષ્ટગ્રહબાધા
નિવૃત્યર્થં સર્વોપદ્રવશાન્ત્યર્થં દેહરક્ષાર્થં સ્થલરક્ષાર્થં
ગૃહરક્ષાર્થં વિશેષેણ-આત્મકલત્રપુત્રપુત્રીભ્રાતૄણાં
વિદ્યા-ઉદ્યોગવિવાહસન્તતિ-અભ્યુદયપ્રતિબન્ધકદોષાણાં નિવૃત્ત્યર્થં
ક્ષેમસ્થૈર્યવીર્યવિજયાભ્યુદયાયુરારોગ્યાનન્દ-ઐશ્વર્યાભિવૃદ્‍ધ્યર્થં
ધર્માર્થકામમોક્ષચતુર્વિધપુરુષાર્થસિદ્ધ્યર્થં 
સર્વદેવતાત્મિકા ભગવતી શ્રીવનદુર્ગા પ્રીતિદ્વારા
સર્વાપચ્છાન્તિ-પૂર્વકદીર્ઘાયુર્વિપુલધનધાન્યપુત્ર  -
પૌત્રાદ્યવિચ્છિન્નસન્તતિવૃદ્ધિસ્થિરલક્ષ્મીકીર્તિલાભશત્રુપરાજયા  -
દ્યભીષ્ટફલસિદ્ધ્યર્થં
રાજામાત્યાદિસર્વજનવશીકરણાર્થં ગોભૂગૃહધનધાન્યકનકવસ્તુ
વાહનાદિસકલ-સમ્પદભિવૃદ્ધ્યર્થં શ્રીવનદુર્ગાપ્રીત્યર્થં
વનદુર્ગામન્ત્રહોમાખ્યં કર્મ કરિષ્યે ॥ ઇતિ ॥
અથ જપવિધાનમ્ ।
અસ્ય શ્રીવનદુર્ગામન્ત્રસ્ય આરણ્યકઋષિઃ । See End Footnote 1

અનુષ્ટુપ્છન્દઃ  । શ્રીવનદુર્ગાદેવતા । દુઁ બીજમ્ । સ્વાહા શક્તિઃ ।
શ્રીવનદુર્ગાપ્રીત્યર્થે જપે વિનિયોગઃ ॥
ઉત્તિષ્ઠ પુરુષિ હૃદયાય નમઃ ।
કિં  સ્વપિષિ શિરસે સ્વાહા ।
ભયં મે સમુપસ્થિતં શિખાયૈ વષટ્ ।
યદિ શક્યમશક્યં વા કવચાય હુમ્ ।
તન્મે ભગવતિ નેત્રત્રયાય વૌષટ્ ।
શમય સ્વાહા અસ્ત્રાય ફટ્ । ઇતિ ષડઙ્ગન્યાસાઃ  ॥

1



વનદુર્ગામન્ત્રવિધાનમ્

ૐ ભૂર્ભુવસ્સુવરોમિતિ દિગ્બન્ધઃ ॥
અથ ધ્યાનમ્ ।
હેમપ્રખ્યામિન્દુખણ્ડાત્તમૌલિં  શઙ્ખારીષ્ટાં  અભીતિહસ્તાં ત્રિણેત્રામ્ ।
હેમાબ્જસ્થાં પીતવસ્ત્રાં પ્રસન્નાં દેવીં  દુર્ગાં દિવ્યરૂપાં નમામિ ॥ ઇતિ ॥
ૐ ઉત્તિષ્ઠ પુરુષિ કિં  સ્વપિષિ ભયં મે સમુપસ્થિતમ્ ।
યદિ શક્યમશક્યં વા તન્મે ભગવતિ શમય સ્વાહા ॥
ઇત્યુપદ્રવશાન્તિરક્ષાપ્રધાનોઽયં મન્ત્રઃ ॥
અથ મન્ત્રોદ્ધારઃ ॥
ઉત્તિષ્ઠ પદમાભાષ્ય પુરુષિ સ્યાત્પદં તતઃ ।
પિતામહઃ સ નેત્રે નઃ સ્વપિષિ સ્યાદ્ભયં ચ મે ॥
સમુપસ્થિતમુચ્ચાર્ય યદિશક્યમનન્તરમ્ ।
અશક્યં વા પુનસ્તન્મે વદેદ્ભગવતીં  તતઃ ॥
શમયાગ્નિવધૂઃ સપ્તત્રિંશદ્વર્ણાત્મકો   મનુઃ ।
ઋઉષિરાણ્યકશ્છન્દોપ્યનુષ્ટુબુદાહૃતમ્ ॥
દેવતા વનદુર્ગા સ્યાત્ સર્વદુર્ગવિમઁચની ।
ષડ્ભિશ્ચતુર્ભિરષ્ટાભિઃ   ષડ્ભિરિન્દ્રિયૈઃ ॥
મન્ત્રાર્ણૈરઙ્ગક્લૃપ્તિઃ  સ્યાજ્જાતિયુક્તૈર્યથાક્રમમ્ ॥ ઇતિ ॥
અથ મન્ત્રાન્તરમ્ ॥
સહસ્રમન્ત્રસારસઙ્ગ્રહે , આરણ્યક ઈશ્વરઋષિઃ । અનુષ્ટુપ્છન્દઃ  ।
અન્તર્યામી નારાયણ કિરાતરૂપધર ઈશ્વરો વનદુર્ગા દેવતા । દું બીજમ્ ।
હ્રીં   શક્તિઃ । ક્લીં  કીલકમ્ । સર્વદુઃખવિમોચનાર્થે જપે વિનિયોગઃ ॥
ૐ હ્રીં   શ્રીં  ક્લીં  દું ઐં હ્રીં   શ્રીં  દું ઉત્તિષ્ઠ પુરુષિ રુદ્રતેજો

જ્વલજ્વાલામાલિનિ હંસિનિ હ્રાં , હૃદયાય નમઃ ।
ૐ હ્રીં   શ્રીં  ક્લીં  દું ઐં હ્રીં   શ્રીં  દું કિં  સ્વપિષિ બ્રહ્મતેજો

જ્વલજ્વાલામાલિનિ પદ્મિનિ હ્રીં  , શિરસે સ્વાહા ।
ૐ હ્રીં   શ્રીં  ક્લીં  દું ઐં હ્રીં   શ્રીં  દું ભયં મે સમુપસ્થિતં વિષ્ણુતેજો

જ્વલજ્વાલામાલિનિ ચક્રિણિ હ્રૂં , શિખાયૈ વષટ્ ।

2 sanskritdocuments.org



વનદુર્ગામન્ત્રવિધાનમ્

ૐ હ્રીં   શ્રીં  ક્લીં  દું ઐં હ્રીં   શ્રીં  દું યદિ શક્યમશક્યં વા સૂર્યતેજો
જ્વલજ્વાલામાલિનિ ગદિનિ હ્રૈં , કવચાય હુમ્ ।

ૐ હ્રીં   શ્રીં  ક્લીં  દું ઐં હ્રીં   શ્રીં  દું તન્મે ભગવતિ અગ્નિતેજો
જ્વલજ્વાલામાલિનિ ત્રિશૂલિનિ હ્રૌં , નેત્રત્રયાય વૌષટ્ ।

ઓં હ્રીં   શ્રીં  ક્લીં  દું ઐં હ્રીં   શ્રીં  દું શમય સ્વાહા
સર્વતેજો જ્વલજ્વાલામાલિનિ ત્રિશૂલધારિણિ હ્રઃ , અસ્ત્રાય ફટ્ ॥

ઇતિ કરષડઙ્ગહૃદયાદિન્યાસાઃ  ॥
ૐ ક્લીં પશુ હું  ફટ્ સ્વાહા ઇતિ દિગ્બન્ધઃ ॥
અથ ધ્યાનમ્ ॥
મહાવિદ્યાં હૃદ્યાં સકલદુરિતધ્વંસનકરી
પિશાચવ્યાલોગ્રગ્રહરિપુગ્રહોચ્છેદન કરીમ્ ।
મહામન્ત્રજ્વાલા પઠુલપઠુ દિગ્બન્ધનકરીં
પઠેદ્યઃ સમ્પ્રાપ્તો ન્યદખિલમિહામુષ્મિકફલમ્ ॥ ઇતિ ॥
ૐ હ્રીં   શ્રીં  ક્લીં  દું ઐં હ્રીં   શ્રીં  દું ઉત્તિષ્ઠ પુરુષિ કિં  સ્વપિષિ ભયં
મે સમુપસ્થિતં યદિ શક્યમશક્યં વા તન્મે ભગવતિ શમય સ્વાહા ॥ ઇતિ ॥
સર્વદુઃખોપદ્રવશાન્તિ રક્ષાપ્રધાનોઽયં મન્ત્રઃ ॥
અથ વનદુર્ગાયન્ત્રમ્ ॥
ષટ્કોણાષ્ટદલદ્વાદશદલચતુર્વિંશતિ   દલાન્વિલિખ્ય
તદ્બહિર્દ્વિવૃત્તં   ચતુર્દ્વારમિતિ વનદુર્ગાપૂજાયન્ત્રમ્ ।
ભૂપુરદ્વયસહિતં પદ્મં વિલિખ્ય સર્વસમૃદ્‍ધ્યર્થં
પૂજયેદિતિ સહસ્રમન્ત્ર સારસઙ્ગ્રહે  ॥
અથ દ્વારપાલપૂજા ।
ૐ પૂર્વદ્વારે દ્વારશ્રિયૈ નમઃ । ૐ ધાત્રે નમઃ । ૐ વિધાત્રે નમઃ । ઓં
દક્ષિણદ્વારે દ્વારશ્રિયૈ નમઃ । ૐ ચણ્ડાય નમઃ । ૐ પ્રચણ્ડાય નમઃ ।
ૐ પશ્ચિમદ્વારે દ્વારશ્રિયૈ નમઃ । ૐ જયાય નમઃ । ૐ વિજયાય નમઃ ।
ૐ ઉત્તરદ્વારે દ્વારશ્રિયૈ નમઃ । ૐ શઙ્ખનિધયે નમઃ । ૐ પુષ્પનિધયે
નમઃ ॥ ઇતિ ॥
અથ પીઠ પૂજા ।
ૐ ગું ગુરુભ્યો નમઃ । ૐ ગં ગણપતયે નમઃ । ૐ આધારશક્ત્યૈ નમઃ ।

ૐ મૂલપ્રકૃત્યૈ નમઃ । ૐ આદિકૂર્માય નમઃ । ૐ અનન્તાય નમઃ । ઓં
પૃથિવ્યૈ નમઃ । ૐ ક્ષીરસમુદ્રાય નમઃ । ૐ શ્વેતદ્વીપાય નમઃ । ઓં
રત્નમણ્ડપાય નમઃ । ૐ કલ્પવૃક્ષાય નમઃ । ૐ શ્વેતચ્છત્રાય નમઃ ।
ૐ સિતચામરાભ્યાં નમઃ । ૐ રત્નસિંહાસનાય   નમઃ । ૐ ધર્માય નમઃ ।
ૐ જ્ઞાનાય નમઃ । ૐ વૈરાગ્યાય નમઃ । ૐ ઐશ્વર્યાય નમઃ । ૐ અધર્માય
નમઃ । ૐ અજ્ઞાનાય નમઃ । ૐ અવૈરાગ્યાય નમઃ । ૐ આનૈશ્વર્યાય નમઃ ।
ૐ સં સત્વાય નમઃ । ૐ રં રજસે નમઃ । ૐ તં તમસે નમઃ । ઓં
મં માયાયૈ નમઃ । ૐ વિં  વિદ્યાયૈ નમઃ । ૐ અં અનન્તાય નમઃ । ૐ પં
પદ્માય નમઃ । ૐ અં સૂર્યમણ્ડલાય નમઃ । ૐ ઉં સોમમણ્ડલાય નમઃ ।
ૐ મં વહ્નિમણ્ડલાય નમઃ । ૐ અં આત્મને નમઃ । ૐ ઉં અન્તરાત્મને નમઃ ।
ૐ મં પરમાત્મને નમઃ । ૐ હ્રીં   જ્ઞાનાત્મને નમઃ ॥
ઇતિ પીઠં સમ્પૂજ્ય નવશક્તિપૂજાં કુર્યાત્ ॥
ૐ આં પ્રભાયૈ નમઃ । ૐ ઈં માયાયૈ નમઃ ।
ૐ ઊં જયાયૈ નમઃ । ૐ એં સૂક્ષ્માયૈ નમઃ । ૐ ઐં વિશુદ્ધાયૈ નમઃ ।
ૐ ૐ નન્દિન્યૈ નમઃ । ૐ ઔં સુપ્રભાયૈ નમઃ । ૐ અં વિજયાયૈ નમઃ ।
ૐ અઃ સર્વસિદ્ધિદાયૈ નમઃ ॥ ૐ વજ્રનખદંષ્ટ્રાયુધાય  મહાસિંહાય 
હું  ફણ્ણમઃ ॥ ઇતિ ॥
અથ ષોડશોપચાર પૂજા ।
અથ ધ્યાનમ્ ।
દુર્ગાં ભગવતીં  ધ્યાયેન્મૂલમન્ત્રાધિદેવતામ્ ।
વાણીં  લક્ષ્મીં  મહાદેવીં  મહામાયાં વિચિન્તયેત્ ॥
માહિષઘ્નીં  દશભુજાં કુમારીં  સિંહવાહિનીમ્   ।
દાનવાંસ્તર્જયન્તીં  ચ સર્વકામદુઘાં શિવામ્ ॥
શ્રી વનદુર્ગાયૈ નમઃ । ધ્યાયામિ ધ્યાનં સમર્પયામિ ॥
અથાવાહનમ્ ।
શ્રીદુર્ગાદિરૂપેણ વિશ્વમાવૃત્ય તિષ્ઠતિ ।
આવાહયામિ ત્વાં દેવિ સમ્યક્ સન્નિહિતા ભવ ॥
શ્રી વનદુર્ગાયૈ નમઃ । આવાહયામિ આવાહનં સમર્પયામિ ॥
અથાસનમ્ ।

ભદ્રકાલિ નમસ્તેઽસ્તુ ભક્તાનામીપ્સિતાર્થદે ।
સ્વર્ણસિંહાસનં   ચારુ પ્રીત્યર્થં પ્રતિગૃહ્યતામ્ ॥
શ્રી વનદુર્ગાયૈ નમઃ । આસનં સમર્પયામિ ॥
અથ સ્વાગતમ્ ।
સર્વસ્વરૂપે સર્વેશે સર્વશક્તિસમન્વિતે ।
કૃતાઞ્જલિપુટો ભક્ત્યા સ્વાગતં કલ્પયામ્યહમ્ ॥
શ્રી વનદુર્ગાયૈ નમઃ । સ્વાગતં સમર્પયામિ ॥
અથાર્ઘ્યમ્ ।
મહાલક્ષ્મિ મહામયે મહાવિદ્યાસ્વરૂપિણિ ।
અર્ઘ્યપાદ્યાચમાન્ દેવિ ગૃહાણ પરમેશ્વરિ ॥
શ્રી વનદુર્ગાયૈ નમઃ । અર્ઘ્ય-પાદ્ય-આચમનાનિ સમર્પયામિ ॥
અથ મધુપર્કમ્ ।
દૂર્વાઙ્કુરસમાયુક્તં  ગન્ધાદિસુમનોહરમ્ ।
મધુપર્કં મયા દત્તં નારાયણિ નમોઽસ્તુ તે ॥
શ્રી વનદુર્ગાયૈ નમઃ । મધુપર્કં સમર્પયામિ ॥
અથ પઞ્ચામૃતસ્નાનમ્ ।
સ્નાનં પઞ્ચામૃતં દેવિ ભદ્રકાલિ જગન્મયિ ।
ભક્ત્યા નિવેદિતં તુભ્યં વિશ્વેશ્વરિ નમોઽસ્તુ તે ॥
શ્રી વનદુર્ગાયૈ નમઃ । પઞ્ચામૃતસ્નાનં સમર્પયામિ ॥
અથ શુદ્ધોદકસ્નાનમ્ ।
શુદ્ધોદકસમાયુક્તં ગઙ્ગાસલિલમુત્તમમ્  ।
સ્નાનં ગૃહાણ દેવેશિ ભદ્રકાલિ નમોઽસ્તુ તે ॥
શ્રી વનદુર્ગાયૈ નમઃ । શુદ્ધોદકસ્નાનં સમર્પયામિ ॥
અથ વસ્ત્રમ્ ।
વસ્ત્રં ગૃહાણ દેવેશિ દેવાઙ્ગસદૃશં  નવમ્ ।
વિશ્વેશ્વરિ મહામાયે નારાયણિ નમોઽસ્તુ તે ॥
શ્રી વનદુર્ગાયૈ નમઃ । રત્નદુકૂલવસ્ત્રં સમર્પયામિ ॥

અથ કઞ્ચુકમ્ ।
ગોદાવરિ નમસ્તુભ્યં સર્વાભીષ્ટપ્રદાયિનિ ।
સર્વલક્ષણસમ્ભૂતે દુર્ગે દેવિ નમોઽસ્તુ તે ॥
શ્રી વનદુર્ગાયૈ નમઃ । રત્નકઞ્ચુકં સમર્પયામિ ॥
અથ યજ્ઞોપવીતમ્ ।
તક્ષકાનન્તકર્કોટ નાગયજ્ઞોપવીતિને ।
સૌવર્ણં યજ્ઞસૂત્રં તે દદામિ હરિસેવિતે ॥
શ્રી વનદુર્ગાયૈ નમઃ । સ્વર્ણયજ્ઞોપવીતં સમર્પયામિ ॥
અથાભરણમ્ ।
નાનારત્નવિચિત્રાઢ્યાન્ વલયાન્ સુમનોહરાન્ ।
અલઙ્કારાન્ ગૃહાણ ત્વં મમાભીષ્ટપ્રદા ભવ ॥
શ્રી વનદુર્ગાયૈ નમઃ । આભરણાનિ સમર્પયામિ ॥
અથ ગન્ધઃ ।
ગન્ધં ચન્દનસંયુક્તં કુઙ્કુમાદિવિમિશ્રિતમ્  ।
ગૃહ્ણીષ્વ દેવિ લોકેશિ જગન્માતર્નમોઽસ્તુ તે ॥
શ્રી વનદુર્ગાયૈ નમઃ । ગન્ધં સમર્પયામિ ॥
અથ બિલ્વગન્ધઃ ।
બિલ્વવૃક્ષકૃતાવાસે બિલ્વપત્રપ્રિયે શુભે ।
બિલ્વવૃક્ષસમુદ્ભૂતો ગન્ધશ્ચ પ્રતિગૃહ્યતામ્ ॥
શ્રી વનદુર્ગાયૈ નમઃ । બિલ્વગન્ધં સમર્પયામિ ॥
અથાક્ષતાઃ ।
અક્ષતાન્ શુભદાન્ દેવિ હરિદ્રાચૂર્ણમિશ્રિતાન્ ।
પ્રતિગૃહ્ણીષ્વ કૌમારિ દુર્ગાદેવિ નમોઽસ્તુતે ॥
શ્રી વનદુર્ગાયૈ નમઃ । અક્ષતાન્ સમર્પયામિ ॥
અથ પુષ્પાણિ ।
માલતીબિલ્વમન્દારકુન્દજાતિવિમિશ્રિતમ્  ।
પુષ્પં ગૃહાણ દેવેશિ સર્વમઙ્ગલદા  ભવ ॥
શિવપત્નિ શિવે દેવિ શિવભક્તભયાપહે ।

દ્રોણપુષ્પં મયા દત્તં ગૃહાણ શિવદા ભવ ॥
શ્રી વનદુર્ગાયૈ નમઃ । નાનાવિધ પરિમળ પત્રપુષ્પાણિ સમર્પયામિ ॥
અથ અઙ્ગપૂજા  ।
ૐ વારાહ્યૈ નમઃ પાદૌ પૂજયામિ ।
ૐ ચામુણ્ડાયૈ નમઃ જઙ્ઘે  પૂજયામિ ।
ૐ માહેન્દ્ર્યૈ નમઃ જાનુની પૂજયામિ ।
ૐ વાગીશ્વર્યૈ નમઃ ઊરૂ પૂજયામિ ।
ૐ બ્રહ્માણ્યૈ નમઃ ગુહ્યં પૂજયામિ ।
ૐ કાલરાત્ર્યૈ નમઃ કટિં  પૂજયામિ ।
ૐ જગન્માયાયૈ નમઃ નાભિં  પૂજયામિ ।
ૐ માહેશ્વર્યૈ નમઃ કુક્ષિં   પૂજયામિ ।
ૐ સરસ્વત્યૈ નમઃ હૃદયં પૂજયામિ ।
ૐ કાત્યાયન્યૈ નમઃ કણ્ઠં પૂજયામિ ।
ૐ શિવદૂત્યૈ નમઃ હસ્તાન્ પૂજયામિ ।
ૐ નારસિંહ્યૈ  નમઃ બાહૂન્ પૂજયામિ ।
ૐ ઇન્દ્રાણ્યૈ નમઃ મુખં પૂજયામિ ।
ૐ શિવાયૈ નમઃ નાસિકાં પૂજયામિ ।
ૐ શતાક્ષ્યૈ નમઃ કર્ણૌ પૂજયામિ ।
ૐ ત્રિપુરહન્ત્ર્યૈ નમઃ નેત્રત્રયં પૂજયામિ ।
ૐ પરમેશ્વર્યૈ નમઃ લલાટં પૂજયામિ ।
ૐ શાકમ્ભર્યૈ નમઃ શિરઃ પૂજયામિ ।
ૐ કૌશિક્યૈ નમઃ સર્વાણિ અઙ્ગાનિ  પૂજયામિ ॥
અથ બિલ્વપત્રમ્ ।
શ્રીવૃક્ષમમૃતોદ્ભૂતં મહાદેવી પ્રિયં સદા ।
બિલ્વપત્રં પ્રયચ્છામિ પવિત્રં તે સુરેશ્વરી ॥
શ્રી વનદુર્ગાયૈ નમઃ । બિલ્વપત્રં સમર્પયામિ ॥
અથ પુષ્પપૂજા ।
ૐ દુર્ગાયૈ નમઃ તુલસી પુષ્પં સમર્પયામિ ।
ૐ કાત્યાયન્યૈ નમઃ ચમ્પકપુષ્પં સમર્પયામિ ।
ૐ કૌમાર્યૈ નમઃ જાતી પુષ્પં સમર્પયામિ ।

vanadurgAmantravidhAnam.pdf 7



વનદુર્ગામન્ત્રવિધાનમ્

ૐ કાલ્યૈ નમઃ કેતકી પુષ્પં સમર્પયામિ ।
ૐ ગૌર્યૈ નમઃ કરવીરપુષ્પં સમર્પયામિ ।
ૐ લક્ષ્મ્યૈ નમઃ ઉત્પલપુષ્પં સમર્પયામિ ।
ૐ સર્વમઙ્ગલાયૈ  નમઃ મલ્લિકાપુષ્પં સમર્પયામિ ।
ૐ ઇન્દ્રાણ્યૈ નમઃ યૂથિકાપુષ્પં સમર્પયામિ ।
ૐ સરસ્વત્યૈ નમઃ કમલપુષ્પં સમર્પયામિ ।
ૐ શ્રી ભગવત્યૈ નમઃ સર્વાણિ પુષ્પાણિ સમર્પયામિ ॥
અથાવરણદેવતાઃ ।
પ્રથમાવરણદેવતાઃ ॥
ૐ ઉત્તિષ્ઠ પુરુષિ હૃદયાય નમઃ ।
ૐ કિં  સ્વપિષિ શિરસે સ્વાહા નમઃ ।
ૐ ભયં મે સમુપસ્થિતં શિખાયૈ વષણ્ણમઃ ।
ૐ યદિ શક્યમશક્યં વા કવચાય હું  નમઃ ।
ૐ તન્મે ભગવતિ નેત્રત્રયાય વૌષણ્ણમઃ ।
ૐ શમય સ્વાહા અસ્ત્રાય ફણ્ણમઃ ॥ ૦૧॥
દ્વિતીયાવરણ દેવતાઃ ॥
ૐ આર્યાયૈ નમઃ । ૐ દુર્ગાયૈ નમઃ । ૐ ભદ્રાયૈ નમઃ ।
ૐ ભદ્રકાળ્યૈ નમઃ । ૐ અમ્બિકાયૈ નમઃ । ૐ ક્ષેમ્યાયૈ નમઃ ।
ૐ વેદગર્ભાયૈ નમઃ । ૐ ક્ષેમકાર્યૈ નમઃ ॥ ૦૨॥
તૃતીયાવરણ દેવતાઃ ॥ ૐ અરયે નમઃ । ૐ દરાય નમઃ ।
ૐ કૃપાણાય નમઃ । ૐ ખેટાય નમઃ । ૐ બાણાય નમઃ । ૐ ધનુષે નમઃ ।
ૐ શૂલાય નમઃ । ૐ કપાલાય નમઃ ॥ ૦૩॥
ચતુર્થાવરણદેવતાઃ ॥ ૐ બ્રાહ્મ્યૈ  નમઃ । ૐ માહેશ્વર્યૈ નમઃ । ઓં
કૌમાર્યૈ નમઃ । ૐ વૈષ્ણવ્યૈ નમઃ । ૐ વારાહ્યૈ નમઃ । ૐ ઇન્દ્રાણ્યૈ
નમઃ । ૐ ચામુણ્ડાયૈ નમઃ । ૐ મહાલક્ષ્મ્યૈ નમઃ ॥ ૦૪॥
પઞ્ચમાવરણ દેવતાઃ ॥ ૐ ઇન્દ્રાય નમઃ । ૐ અગ્નયે નમઃ ।
ૐ યમાય નમઃ । ૐ નિરૃતયે નમઃ । ૐ વરુણાય નમઃ । ૐ વાયવે નમઃ ।
ૐ સોમાય નમઃ । ૐ ઈશાનાય નમઃ । ૐ બ્રહ્મણે નમઃ ।
ૐ અનન્તાય નમઃ ॥ ૦૫॥ ઇતિ ॥

॥ શ્રી દુર્ગાષ્ટોત્તરશતનામાવલિઃ ॥
ૐ સત્યૈ નમઃ ।
ૐ સાધ્વ્યૈ નમઃ ।
ૐ ભવપ્રીતાયૈ નમઃ ।
ૐ ભવાન્યૈ નમઃ ।
ૐ ભવમોચન્યૈ નમઃ ।
ૐ આર્યાયૈ નમઃ ।
ૐ દુર્ગાયૈ નમઃ ।
ૐ જયાયૈ નમઃ ।
ૐ આદ્યાયૈ નમઃ ।
ૐ ત્રિનેત્રાયૈ નમઃ ।
ૐ શૂલધારિણ્યૈ નમઃ ।
ૐ પિનાકધારિણ્યૈ નમઃ ।
ૐ ચિત્રાયૈ નમઃ ।
ૐ ચણ્ડઘણ્ટાયૈ નમઃ ।
ૐ મહાતપાયૈ નમઃ ।
ૐ મનરૂપાયૈ નમઃ ।
ૐ બુદ્ધ્યૈ નમઃ ।
ૐ અહઙ્કારાયૈ નમઃ ।
ૐ ચિત્તરૂપાયૈ નમઃ ।
ૐ ચિતાયૈ નમઃ । ૨૦
ૐ ચિત્યૈ નમઃ ।
ૐ સર્વમન્ત્રમય્યૈ નમઃ ।
ૐ સત્તાયૈ નમઃ ।
ૐ સત્યાનન્દસ્વરૂપિણ્યૈ નમઃ ।
ૐ અનન્તાયૈ નમઃ ।
ૐ ભાવિન્યૈ નમઃ ।
ૐ ભાવ્યાયૈ નમઃ ।
ૐ ભવ્યાયૈ નમઃ ।
ૐ અભવ્યાયૈ નમઃ ।

vanadurgAmantravidhAnam.pdf 9



વનદુર્ગામન્ત્રવિધાનમ્

ૐ સદાગત્યૈ નમઃ ।
ૐ શામ્ભવ્યૈ નમઃ ।
ૐ દેવમાત્રે નમઃ ।
ૐ ચિન્તાયૈ નમઃ ।
ૐ રત્નપ્રિયાયૈસદાયૈ? નમઃ ।
ૐ સર્વવિદ્યાયૈ નમઃ ।
ૐ દક્ષકન્યાયૈ નમઃ ।
ૐ દક્ષયજ્ઞવિનાશિન્યૈ નમઃ ।
ૐ અપર્ણાયૈ નમઃ ।
ૐ અનેકવર્ણાયૈ નમઃ ।
ૐ પાટલાયૈ નમઃ । ૪૦
ૐ પાટલાવત્યૈ નમઃ ।
ૐ પટ્ટામ્બરપરીધાનાયૈ નમઃ ।
ૐ કલમઞ્જીરરઞ્જિન્યૈ નમઃ ।
ૐ અમેયવિક્રમાયૈ નમઃ ।
ૐ ક્રૂરાયૈ નમઃ ।
ૐ સુન્દર્યૈ નમઃ ।
ૐ સુરસુન્દર્યૈ નમઃ ।
ૐ વનદુર્ગાયૈ નમઃ ।
ૐ માતઙ્ગ્યૈ  નમઃ ।
ૐ મતઙ્ગમુનિપૂજિતાયૈ  નમઃ ।
ૐ બ્રાહ્મ્યૈ  નમઃ ।
ૐ માહેશ્વર્યૈ નમઃ ।
ૐ ઐન્દ્ર્યૈ નમઃ ।
ૐ કૌમાર્યૈ નમઃ ।
ૐ વૈષ્ણવ્યૈ નમઃ ।
ૐ ચામુણ્ડાયૈ નમઃ ।
ૐ વારાહ્યૈ નમઃ ।
ૐ લક્ષ્મ્યૈ નમઃ ।
ૐ પુરુષાકૃત્યૈ નમઃ ।
ૐ વિમલાયૈ નમઃ । ૬૦
ૐ ઉત્કર્ષિણ્યૈ   નમઃ ।

ૐ જ્ઞાનાયૈ નમઃ ।
ૐ ક્રિયાયૈ નમઃ ।
ૐ નિત્યાયૈ નમઃ ।
ૐ બુદ્ધિદાયૈ નમઃ ।
ૐ બહુલાયૈ નમઃ ।
ૐ બહુલપ્રેમાયૈ નમઃ ।
ૐ સર્વવાહનવાહનાયૈ નમઃ ।
ૐ નિશુમ્ભશુમ્ભહનન્યૈ નમઃ ।
ૐ મહિષાસુરમર્દિન્યૈ   નમઃ ।
ૐ મધુકૈટભહન્ત્ર્યૈ નમઃ ।
ૐ ચણ્ડમુણ્ડવિનાશિન્યૈ નમઃ ।
ૐ સર્વાસુરવિનાશાયૈ નમઃ ।
ૐ સર્વદાનવઘાતિન્યૈ નમઃ ।
ૐ સર્વશાસ્ત્રમય્યૈ નમઃ ।
ૐ સત્યાયૈ નમઃ ।
ૐ સર્વાસ્ત્રધારિણ્યૈ નમઃ ।
ૐ અનેકશસ્ત્રહસ્તાયૈ નમઃ ।
ૐ અનેકાસ્ત્રધારિણ્યૈ નમઃ ।
ૐ કુમાર્યૈ નમઃ । ૮૦
ૐ એકકન્યાયૈ નમઃ ।
ૐ કૈશોર્યૈ નમઃ ।
ૐ યુવત્યૈ નમઃ ।
ૐ યત્યૈ નમઃ ।
ૐ અપ્રૌઢાયૈ નમઃ ।
ૐ પ્રૌઢાયૈ નમઃ ।
ૐ વૃદ્ધમાત્રે નમઃ ।
ૐ બલપ્રદાયૈ નમઃ ।
ૐ મહોદર્યૈ નમઃ ।
ૐ મુક્તકેશ્યૈ નમઃ ।
ૐ ઘોરરૂપાયૈ નમઃ ।
ૐ મહાબલાયૈ નમઃ ।
ૐ અગ્નિજ્વાલાયૈ નમઃ ।

ૐ રૌદ્રમુખ્યૈ નમઃ ।
ૐ કાલરાત્ર્યૈ નમઃ ।
ૐ તપસ્વિન્યૈ નમઃ ।
ૐ નારાયણ્યૈ નમઃ ।
ૐ ભદ્રકાલ્યૈ નમઃ ।
ૐ વિષ્ણુમાયાયૈ નમઃ ।
ૐ જલોદર્યૈ નમઃ । ૧૦૦
ૐ શિવદૂત્યૈ નમઃ ।
ૐ કરાલ્યૈ નમઃ ।
ૐ અનન્તાયૈ નમઃ ।
ૐ પરમેશ્વર્યૈ નમઃ ।
ૐ કાત્યાયન્યૈ નમઃ ।
ૐ સાવિત્ર્યૈ નમઃ ।
ૐ પ્રત્યક્ષાયૈ નમઃ ।
ૐ બ્રહ્મવાદિન્યૈ નમઃ । ૧૦૮

॥ ઇતિ શ્રીદુર્ગાષ્ટોત્તરશતનામાવલિઃ સમાપ્તા ॥
અથ ધૂપઃ ।
સગુગ્ગુલ્વગરૂશીરગન્ધાદિસુમનોહરમ્ ।
ધૂપં ગૃહાણ દેવેશિ દુર્ગે દેવિ નમોઽસ્તુ તે ॥
શ્રી વનદુર્ગાયૈ નમઃ । ધૂપમાઘ્રાપયામિ ॥
અથ દીપઃ ।
પટ્ટસૂત્રોલ્લસદ્વર્તિ  ગોઘૃતેન સમન્વિતમ્ ।
દીપં જ્ઞાનપ્રદં દેવિ ગૃહાણ પરમેશ્વરી ॥
શ્રી વનદુર્ગાયૈ નમઃ । દીપં દર્શયામિ ॥
અથ નૈવેદ્યમ્ ।
જુષાણ  દેવિ નૈવેદ્યં નાનાભક્ષ્યૈઃ સમન્વિતમ્ ।
પરમાન્નં મયા દત્તં સર્વાભીષ્ટં પ્રયચ્છ મે ॥
શ્રી વનદુર્ગાયૈ નમઃ । મહાનૈવેદ્યં સમર્પયામિ ॥
અથ પાનીયમ્ ।

12 sanskritdocuments.org



વનદુર્ગામન્ત્રવિધાનમ્

ગઙ્ગાદિસલિલોદ્ભૂતં  પાનીયં પાવનં શુભમ્ ।
સ્વાદૂદકં મયા દત્તં ગૃહાણ પરમેશ્વરી ॥
શ્રી વનદુર્ગાયૈ નમઃ । અમૃતપાનીયં સમર્પયામિ ॥
અથ તામ્બૂલમ્ ।
પૂગીફલસમાયુક્તં નાગવલ્લીદલૈર્યુતમ્ ।
કર્પૂરચૂર્ણસંયુક્તં તામ્બૂલં પ્રતિગૃહ્યતામ્ ॥
શ્રી વનદુર્ગાયૈ નમઃ । તામ્બૂલં સમર્પયામિ ॥
અથ નીરાજનમ્ ।
પટ્ટિસૂત્રવિચિત્રાઢ્યૈઃ પ્રભામણ્ડલમણ્ડિતૈઃ ।
દીપૈર્નીરાજયે દેવીં  પ્રણવાદ્યૈશ્ચ નામભિઃ ॥
શ્રી વનદુર્ગાયૈ નમઃ । દિવ્યમઙ્ગલનીરાજનં  સમર્પયામિ ॥
અથ મન્ત્રપુષ્પમ્ ।
ગન્ધપુષ્પાક્ષતૈર્યુક્તમઞ્જલીકરપૂરકૈઃ  ।
મહાલક્ષ્મિ નમસ્તેઽસ્તુ મન્ત્રપુષ્પં ગૃહાણ ભો ॥
શ્રી વનદુર્ગાયૈ નમઃ । વેદોક્ત મન્ત્રપુષ્પં સમર્પયામિ ॥
અથ પ્રદક્ષિણનમસ્કારઃ ।
મહાદુર્ગે નમસ્તેઽસ્તુ સર્વેષ્ટફલદાયિનિ ।
પ્રદક્ષિણાં કરોમિ ત્વાં પ્રીયતાં શિવવલ્લભે ॥
શ્રી વનદુર્ગાયૈ નમઃ । પ્રદક્ષિણનમસ્કારાન્ સમર્પયામિ ॥
અથ પ્રસન્નાર્ઘ્યમ્ ।
સર્વસ્વરૂપે સર્વેશે સર્વશક્તિસમન્વિતે ।
બિલ્વાર્ઘ્યં ચ મયા દત્તં દેવેશિ પ્રતિગૃહ્યતામ્ ॥ ૧॥
જ્ઞાનેશ્વરિ ગૃહાણેદં સર્વસૌખ્યવિવર્ધિનિ   ।
ગૃહાણાર્ઘ્યં મયા દત્તં દેવેશિ વરદા ભવ ॥ ૨॥
શ્રી વનદુર્ગાયૈ નમઃ । બિલ્વપત્રાર્ઘ્યં સમર્પયામિ ॥
અથ પ્રાર્થના ।
ન ધ્યાતં તવ ચાસ્યમમ્બ રુચિરં ચેતસ્સમાકર્ષણં,
નો મન્ત્રસ્તવ દેવિ નિર્જનવને સ્થિત્વા પ્રજપ્તો મયા ।

નો પૂજા હ્યપિ વેદશાસ્ત્રવિહિતા પઞ્ચામૃતાદ્યૈઃ કૃતા,
લોકે કેવલમેવ દેવિ શરણં માતસ્ત્વમેકાસ્તિ મે ॥
દેવિ દેહિ પરં રૂપં દેવિ દેહિ પરં સુખમ્ ।
ધર્મં દેહિ ધનં દેહિ સર્વકામાંશ્ચ દેહિ મે ॥
સુપુત્રાંશ્ચ પશૂન્ કોશાન્ સુક્ષેત્રાણિ સુખાનિ ચ ।
દેવિ દેહિ પરં જ્ઞાનમિહ મુક્તિ સુખં કુરુ ॥
અપરાધ સહસ્રાણિ ક્રિયન્તેઽહર્નિશં   મયા ।
દાસોઽયમિતિ માં મત્વા ક્ષમસ્વ પરમેશ્વરિ ॥
આવાહનં ન જાનામિ ન જાનામિ વિસર્જનમ્ ।
પૂજાવિધિં  ન જાનામિ ક્ષમસ્વ પરમેશ્વરિ ॥
અપરાધશતં કૃત્વા  જગદમ્બેતિ ચોચ્ચરેત્ ।
યાં ગતિં  સમવાપ્નોતિ નતાં બ્રહ્માદયઃ સુરાઃ ॥
સાપરાધોઽસ્મિ શરણં પ્રાપ્તસ્ત્વાં જગદમ્બિકે ।
ઇદાનીમનુકમ્પ્યોઽહં યથેચ્છસિ તથા કુરુ ॥
અજ્ઞાનાદ્વિસ્મૃતેર્ભ્રાન્ત્યા યન્ન્યૂનમધિકં કૃતમ્ ।
તત્સર્વં ક્ષમ્યતાં દેવિ પ્રસીદ પરમેશ્વરિ ॥
કામેશ્વરિ જગન્માતઃ સચ્ચિદાનન્દવિગ્રહે ।
ગૃહાણાર્ચામિમાં પ્રીત્યા પ્રસીદ પરમેશ્વરિ ॥
પ્રસીદતાં જાતવેદા દુર્ગા ચ વરદા મમ ।
તયોઃ પ્રસાદાત્સર્વત્ર વાઞ્છિતં મમ સિદ્‍ધ્યતાત્ ॥
પ્રીયતાં જાતવેદોઽગ્નિઃ સફલં ચાસ્તુ મે વ્રતમ્ ।
મન્ત્રોઽયં ફલતાં શીઘ્રં સિદ્ધિશ્ચૈવાસ્તુ શાશ્વતી ॥ ઇતિ ॥
શ્રી વનદુર્ગાયૈ નમઃ । પ્રાર્થનાં સમર્પયામિ ॥

અથ પુરશ્ચરણમ્ ।
સૌવર્ણામ્બુજમધ્યગાં ત્રિણયનાં સૌદામિની સન્નિભાં
ચક્રં શઙ્ખવરાભયાનિ  દધતીમિન્દોઃ કલાં બિભ્રતીમ્ ।
ગ્રૈવેયાઙ્ગદહારકુણ્ડલધરામાખણ્ડલાદ્યૈસ્તુતાં

ધ્યાયૅદ્વિન્ધ્યનિવાસિનીં  શશિમુખીં  પાર્શ્વસ્થપઞ્ચાનનામ્ ॥
એવં ધ્યાત્વા જપેલ્લક્ષં ચતુષ્કં તદ્દશાંશતઃ ।
જુહુયાદ્ધવિષા મન્ત્રી શાલીભિઃ સર્પિષા   તિલૈઃ ॥ ઇતિ ॥
તત્ર પ્રયોગાઃ ॥
૧ ચતુર્લક્ષં જપઃ વ્રીહિતિલાજ્યહવિર્ભિર્દશાંશં   પુરશ્ચરણહોમઃ ।
૨ સ્નાત્વાર્કાભિમુખસ્સન્નાભિદ્વયસેઽમ્ભસિ સ્થિતો મન્ત્રી અષ્ટોર્ધ્વશતં

પ્રજપેન્નિજ-વાઞ્છિતસિદ્ધયે ચ લક્ષ્મ્યૈ ।
૩ અયુતં તિલવનોત્થૈઃ રાજીભિર્વા હુનેત્સમિદ્ભિર્વા

માયૂરિકીભિરચિરાત્સોઽપસ્મારાદિકાંશ્ચ નાશયતિ ।
૪ જુહુયાદ્રોહિણસમિધામયુતં મન્ત્રી પુનસ્સશુઙ્ગાનાં  સર્વાપદાં વિમુક્ત્યૈ

સર્વસમૃદ્‍ધ્યૈ ગ્રહાદિશાન્ત્યૈ ચ ।
૫ જપેલ્લક્ષચતુષ્કં જુહુયાદ્ધવિષા મન્ત્રી ગાલિભિસ્સર્પિષા   તિલૈઃ ॥ ઇતિ ॥

અથ શ્રીરુદ્રચણ્ડી કવચમ્ ॥
શ્રીકાર્તિકેય   ઉવાચ ।
કવચં ચણ્ડિકાદેવ્યાઃ શ્રોતુમિચ્છામિ તે શિવ! ।
યદિ તેઽસ્તિ કૃપા નાથ! કથયસ્વ જગત્પ્રભો ! ॥ ૧॥
શ્રીશિવ ઉવાચ ।
શ‍ૃણુ વત્સ ! પ્રવક્ષ્યામિ ચણ્ડિકાકવચં શુભમ્ ।
ભુક્તિમુક્તિપ્રદાતારમાયુષ્યં સર્વકામદમ્ ॥ ૨॥
દુર્લભં સર્વદેવાનાં સર્વપાપનિવારણમ્ ।
મન્ત્રસિદ્ધિકરં પુંસાં જ્ઞાનસિદ્ધિકરં પરમ્ ॥ ૩॥
શ્રીરુદ્ર ચણ્ડિકાકવચસ્ય શ્રીભૈરવ ઋષિઃ, અનુષ્ટુપ્છન્દઃ ,
શ્રીચણ્ડિકા દેવતા, ચતુર્વર્ગફલપ્રાપ્ત્યર્થં પાઠે વિનિયોગઃ ॥
અથ કવચસ્તોત્રમ્ ।
ચણ્ડિકા મેઽગ્રતઃ પાતુ આગ્નેય્યાં ભવસુન્દરી ।
યામ્યાં પાતુ મહાદેવી નૈરૃત્યાં પાતુ પાર્વતી ॥ ૧॥
વારુણે ચણ્ડિકા પાતુ ચામુણ્ડા પાતુ વાયવે ।

ઉત્તરે ભૈરવી પાતુ ઈશાને પાતુ શઙ્કરી ॥ ૨॥
પૂર્વે પાતુ શિવા દેવી ઊર્ધ્વે પાતુ મહેશ્વરી ।
અધઃ પાતુ સદાઽનન્તા મૂલાધાર નિવાસિની ॥ ૩॥
મૂર્ધ્નિ  પાતુ મહાદેવી લલાટે ચ મહેશ્વરી ।
કણ્ઠે કોટીશ્વરી પાતુ હૃદયે નલકૂબરી ॥ ૪॥
નાભૌ કટિપ્રદેશે ચ પાયાલ્લમ્બોદરી સદા ।
ઊર્વોર્જાન્વોઃ સદા પાયાત્ ત્વચં મે મદલાલસા ॥ ૫॥
ઊર્ધ્વે પાર્શ્વે સદા પાતુ ભવાની ભક્તવત્સલા ।
પાદયોઃ પાતુ મામીશા સર્વાઙ્ગે  વિજયા સદા ॥ ૬॥
રક્ત માંસે મહામાયા ત્વચિ માં પાતુ લાલસા ।
શુક્રમજ્જાસ્થિસઙ્ઘેષુ  ગુહ્યં મે ભુવનેશ્વરી ॥ ૭॥
ઊર્ધ્વકેશી સદા પાયાન્ નાડી સર્વાઙ્ગસન્ધિષુ  ।
ૐ ઐં ઐં હ્રીં   હ્રીં   ચામુણ્ડે સ્વાહામન્ત્રસ્વરૂપિણી ॥ ૮॥
આત્માનં મે સદા પાયાત્ સિદ્ધવિદ્યા દશાક્ષરી ।
ઇત્યેતત્ કવચં દેવ્યાશ્ચણ્ડિકાયાઃ શુભાવહમ્ ॥ ૯॥
અથફલશ્રુતિઃ ।
ગોપનીયં પ્રયત્નેન કવચં સર્વસિદ્ધિદમ્ ।
સર્વરક્ષાકરં ધન્યં ન દેયં યસ્ય કસ્યચિત્ ॥ ૧૦॥
અજ્ઞાત્વા કવચં દેવ્યા યઃ પઠેત્ સ્તવમુત્તમમ્ ।
ન તસ્ય જાયતે સિદ્ધિર્બહુધા પઠનેન ચ ॥ ૧૧॥
ધૃત્વૈતત્ કવચં દેવ્યા દિવ્યદેહધરો ભવેત્ ।
અધિકારી ભવેદેતચ્ચણ્ડીપાઠેન સાધકઃ ॥ ૧૨॥
ઇતિ શ્રીરુદ્રયામલતન્ત્રે શ્રીશિવકાર્તિકેયસંવાદે   રુદ્રચણ્ડીકવચં સમ્પૂર્ણમ્ ॥

અથ વનદુર્ગાષ્ટોત્તરશતનામ સ્તોત્રમ્ ॥
અસ્યશ્રી દુર્ગાષ્ટોત્તરશતનામાસ્તોત્રમાલામન્ત્રસ્ય,

બ્રહ્માવિષ્ણુમહેશ્વરાઃ ઋષયઃ, અનુષ્ટુપ્છન્દઃ ,
શ્રીદુર્ગાપરમેશ્વરી દેવતા । હ્રાં  બીજં , હ્રીં   શક્તિઃ, હ્રૂં  કીલકમ્ ।

સર્વાભીષ્ટસિધ્યર્થે જપે વિનિયોગઃ ॥
ૐ સત્યા સાધ્યા ભવપ્રીતા ભવાની ભવમોચની ।
આર્યા દુર્ગા જયા ચાધ્યા ત્રિણેત્રાશૂલધારિણી ॥
પિનાકધારિણી ચિત્રા ચણ્ડઘણ્ટા મહાતપાઃ ।
મનો બુદ્ધિ રહઙ્કારા ચિદ્રૂપા ચ ચિદાકૃતિઃ  ॥
અનન્તા ભાવિની ભવ્યા હ્યભવ્યા ચ સદાગતિઃ ।
શામ્ભવી દેવમાતા ચ ચિન્તા રત્નપ્રિયા તથા ॥
સર્વવિદ્યા દક્ષકન્યા દક્ષયજ્ઞવિનાશિની ।
અપર્ણાઽનેકવર્ણા ચ પાટલા પાટલાવતી ॥
પટ્ટામ્બરપરીધાના કલમઞ્જીરરઞ્જિની ।
ઈશાની ચ મહારાજ્ઞી હ્યપ્રમેયપરાક્રમા ।
રુદ્રાણી ક્રૂરરૂપા ચ સુન્દરી સુરસુન્દરી ॥
વનદુર્ગા ચ માતઙ્ગી  મતઙ્ગમુનિકન્યકા  ।
બ્રાહ્મી માહેશ્વરી ચૈન્દ્રી કૌમારી વૈષ્ણવી તથા ॥
ચામુણ્ડા ચૈવ વારાહી લક્ષ્મીશ્ચ પુરુષાકૃતિઃ  ।
વિમલા જ્ઞાનરૂપા ચ ક્રિયા નિત્યા ચ બુદ્ધિદા ॥
બહુલા બહુલપ્રેમા મહિષાસુરમર્દિની   ।
મધુકૈઠભ હન્ત્રી ચ ચણ્ડમુણ્ડવિનાશિની ॥
સર્વશાસ્ત્રમયી ચૈવ સર્વધાનવઘાતિની ।
અનેકશસ્ત્રહસ્તા ચ સર્વશસ્ત્રાસ્ત્રધારિણી ॥
ભદ્રકાલી સદાકન્યા કૈશોરી યુવતિર્યતિઃ ।
પ્રૌઢાઽપ્રૌઢા વૃદ્ધમાતા ઘોરરૂપા મહોદરી ॥
બલપ્રદા ઘોરરૂપા મહોત્સાહા મહાબલા ।
અગ્નિજ્વાલા રૌદ્રમુખી કાલારાત્રી તપસ્વિની ॥
નારાયણી મહાદેવી વિષ્ણુમાયા શિવાત્મિકા ।
શિવદૂતી કરાલી ચ હ્યનન્તા પરમેશ્વરી ॥
કાત્યાયની મહાવિદ્યા મહામેધાસ્વરૂપિણી ।
ગૌરી સરસ્વતી ચૈવ સાવિત્રી બ્રહ્મવાદિની ।

સર્વતત્ત્વૈકનિલયા વેદમન્ત્રસ્વરૂપિણી ॥
ઇદં સ્તોત્રં મહાદેવ્યાઃ નામ્નાં અષ્ટોત્તરં શતમ્ ।
યઃ પઠેત્ પ્રયતો નિત્યં ભક્તિભાવેન ચેતસા ।
શત્રુભ્યો ન ભયં તસ્ય તસ્ય શત્રુક્ષયં ભવેત્ ।
સર્વદુઃખદરિદ્રાચ્ચ સુસુખં મુચ્યતે ધ્રુવમ્ ॥
વિદ્યાર્થી લભતે વિદ્યાં ધનાર્થી લભતે ધનમ્ ।
કન્યાર્થી લભતે કન્યાં કન્યા ચ લભતે વરમ્ ॥
ઋણી ઋણાત્ વિમુચ્યેત હ્યપુત્રો લભતે સુતમ્ ।
રોગાદ્વિમુચ્યતે રોગી સુખમત્યન્તમશ્નુતે ॥
ભૂમિલાભો ભવેત્તસ્ય સર્વત્ર વિજયી ભવેત્ ।
સર્વાન્કામાનવાપ્નોતિ મહાદેવીપ્રસાદતઃ ॥
કુઙ્કુમૈઃ  બિલ્વપત્રૈશ્ચ સુગન્ધૈઃ રક્તપુષ્પકૈઃ ।
રક્તપત્રૈર્વિશેષેણ   પૂજયન્ભદ્રમશ્નુતે ॥ ઇતિ ॥

॥ દુર્ગા આપદુદ્ધારાષ્ટકમ્ ॥
નમસ્તે શરણ્યે શિવે સાનુકમ્પે નમસ્તે જગદ્વ્યાપિકે વિશ્વરૂપે ।
નમસ્તે જગદ્વન્દ્યપાદારવિન્દે નમસ્તે જગત્તારિણિ ત્રાહિ દુર્ગે ॥ ૧॥
નમસ્તે જગચ્ચિન્ત્યમાનસ્વરૂપે નમસ્તે મહાયોગિવિજ્ઞાનરૂપે ।
નમસ્તે નમસ્તે સદાનન્દ રૂપે નમસ્તે જગત્તારિણિ ત્રાહિ દુર્ગે ॥ ૨॥
અનાથસ્ય દીનસ્ય તૃષ્ણાતુરસ્ય ભયાર્તસ્ય ભીતસ્ય બદ્ધસ્ય જન્તોઃ ।
ત્વમેકા ગતિર્દેવિ નિસ્તારકર્ત્રી નમસ્તે જગત્તારિણિ ત્રાહિ દુર્ગે ॥ ૩॥
અરણ્યે રણે દારુણે શુત્રુમધ્યે જલે સઙ્કટે રાજગ્રેહે પ્રવાતે ।
ત્વમેકા ગતિર્દેવિ નિસ્તાર હેતુર્નમસ્તે જગત્તારિણિ ત્રાહિ દુર્ગે ॥ ૪॥
અપારે મહદુસ્તરેઽત્યન્તઘોરે વિપત્ સાગરે મજ્જતાં દેહભાજામ્ ।
ત્વમેકા ગતિર્દેવિ નિસ્તારનૌકા નમસ્તે જગત્તારિણિ ત્રાહિ દુર્ગે ॥ ૫॥
નમશ્ચણ્ડિકે ચણ્ડોર્દણ્ડલીલાસમુત્ખણ્ડિતા ખણ્ડલાશેષશત્રોઃ ।
ત્વમેકા ગતિર્વિઘ્નસન્દોહહર્ત્રી   નમસ્તે જગત્તારિણિ ત્રાહિ દુર્ગે ॥ ૬॥
ત્વમેકા સદારાધિતા સત્યવાદિન્યનેકાખિલા ક્રોધના ક્રોધનિષ્ઠા ।

ઇડા પિઙ્ગલા  ત્વં સુષુમ્ના ચ નાડી નમસ્તે જગત્તારિણિ ત્રાહિ દુર્ગે ॥ ૭॥
નમો દેવિ દુર્ગે શિવે ભીમનાદે સદાસર્વસિદ્ધિપ્રદાતૃસ્વરૂપે ।
વિભૂતિઃ સતાં કાલરાત્રિસ્વરૂપે નમસ્તે જગત્તારિણિ ત્રાહિ દુર્ગે ॥ ૮॥
શરણમસિ સુરાણાં સિદ્ધવિદ્યાધરાણાં મુનિદનુજવરાણાં વ્યાધિભિઃ પીડિતાનામ્ ।
નૃપતિગૃહગતાનાં દસ્યુભિસ્ત્રાસિતાનાં ત્વમસિ શરણમેકા દેવિ દુર્ગે પ્રસીદ ॥ ૯॥
॥ ઇતિ સિદ્ધેશ્વરતન્ત્રે હરગૌરીસંવાદે આપદુદ્ધારાષ્ટકસ્તોત્રં સમ્પૂર્ણમ્ ॥
સઙ્ગ્રાહકઃ
વિદ્વાન્ પરમેશ્વર ભટ્ટઃ
પુટ્ટનમને

